
MEĐUNARODNA AKCIJA BENELUKS

Pet osoba uhapšeno
zbogterorizma

U okviru međunarodne pohcijske akcije kodnog
naziva Beneluks, koja se provodi sa policijskim or-
ganima Holandije i Švedske, policijski službenici Drža-
vne agencije za istrage i zaštitu (SIPA) jučer su li-
šili slobode pet osoba. Radi se o četiri državljanina
Bosne i Hercegovine i jednom državljanu Švedske,
saopćeno je iz SIPA.

U Sarajevu su, kako saznaje Fena, uhapšeni Ž.
M. (1974) i Amar Šljivo (1975), a u popodnevnim sa-
tima pretresen je i njegov kafić u sarajevskom na-
selju Grbavica. Šljivo, inače bivši specijalac, odra-
nije je poznat policiji po izvršenju krivičnih djela. Na
graničnom prelazu Brod uhapšen je 53-godišnji držav-
Ijanin Švedske arapskog porijekla Osman Abdel-Se-
lam te još dvije osobe, Enver Džanko (1973) i Adis
Ramić (1979).

Navedene osobe lišene su slobode zbog postoja-
nja osnova sumnje da su počinile krivično djelo te-
rorizam. Sumnjiče se da su po narudžbi, na podru-
čju BiH, izradile eksplozivnu napravu sa namjerom

da je isporuce u jednu od skandinavskih zemalja,
a koja je, prema raspoloživim saznanjima, trebala
biti korištena za izvršenje terorističkog čina.

Tri osobe, koje su uhapšene u pograničnom
prostoru, spriječene su u prebacivanju improvi-
zirane eksplozivne naprave preko graničnog
prelaza u putničkom motornom vozilu, gdje je na-
prava i pronađena.

Navedene aktivnosti realiziraju se po naredbama
Suda BiH i Tužilaštva BiH. U akciji je ostvarena us-
ka saradnja sa pripadnicima Obavještajno-sigurno-
sne agencije BiH, pripadnicima MUP-a RS-a i Gra-
nične policije BiH, kao i sa policijskim organima Ho-
landije i Švedske.


